EH Bildu Nafarroa talde parlamentarioari atxikitako foru parlamentari Javier Arza Porras jaunak 11-24/PES-00291 galdera egin du, idatziz erantzun dakion. Hona Nafarroako Gobernuko Eskubide Sozialetako, Ekonomia Sozialeko eta Enpleguko kontseilariak horri buruz ematen duen informazioa:

· Gaur egun baloratzen ari diren espedienteen sarrera data:
· erretiroko kotizazio gabeko pentsioa. 2024ko ekainaren 27a.
· Kotizazio gabeko baliaezintasun-pentsioak: egunean.
· Alokairurako osagarria kotizazio gabeko pentsioa dutenentzat: egunean.
· Errenta bermatua: 2024ko apirilaren 15a.
· Bizitzeko gutxieneko diru-sarrera: 2024an aurkeztutako espedienteen balorazioa laster hasiko da. (1.646 espediente dira). 2023an aurkeztutako espedienteetatik egun 433 daude baloratuta baina ebatzi gabe. Egoera berean, baloratuta baina ebatzi gabe, 2022an aurkeztutako 51 espediente daude, eta 2021eko bi espediente. Kontuan hartu behar da 2022ko urriaren 1etik aurrera Gizarte Segurantzako Institutu Nazionalak Nafarroari eskualdatu egin ziola bizitzeko gutxieneko diru-sarreraren kudeaketa eta PZSSI-Prestazio eta Zerbitzu Sozialen Sistema Integratuan alta eman zirela ebatzita edo aktibo dauden 5.841 espediente, ebatzi gabeko 2.423 espediente eta 2023an aurkeztutako 3.692 eskaera. Halatan, 2023ko maiatzean eskura egon zen prestazioa kudeatzeko sistema informatikoa eta lehenbiziko eskaerak ebazten hasi zen. Aurreikuspena da datozen hilabeteotan laburtuko dela ebatzi gabe dauden eskaerak baloratzeko epea hura doitu arte, ebatzi gabeko espediente gehienak eta 2023ko eskaerak baloratuta.
· Behar den batez besteko denbora, 3 prestazio motetako bakoitza ordaintzen hasteko, behin prestazioa onartu ondoren.
· Arau orokor gisa, prestazioak emateko ebazpenak ordaintzen dira haiek eman ziren hileko ordainketen ondotik datorren lehen prozesuan, Departamentuaren gainerako prestazioen nominaren ordainketarekin batera. Hileko ordainketaren data hilabete bakoitzeko azkenaurreko egun baliodunean izan ohi da.
Emateko ebazpenak, hilean gastuen ordainketa sortutako dataren ondorengoak, hurrengo hilean ordaintzen dira.
Hala ere, eta bakarrik Errenta Bermatuaren eskaerei dagokienez, hileko ordainketa berezi bat dago, ordainketa arrunta baino bi edo hiru egun geroago ordaintzen dena, emandakoetatik hilabete horretan ahalik eta gehien ordaintzeko, hurrengo hilabetera arte itxoin behar izan gabe.
· Jada ordaindutako prestazioetatik zenbat erreklamatu ziren 2023an itzultzeko. Zer itzulketa-modu planteatzen diren aipatutako 4 prestazio horietako bakoitzerako.
2023an kotizazio gabeko pentsioak itzultzeko 205 prozedura abiarazi dira; itzultzeko arrazoiak izan dira prestazioaren azkentzea edo zenbatekoen aldaketa, prestazioaren urteko berrikusketaren ondorioz.
Itzultzeko prozedura, kotizazio gabeko pentsioen kasuan, dagokion ordainketa-gutunaren bidez egiten da: osorik ordain daiteke, borondatezko epean, edo zatika, borondatezko epean zein bide exekutiboan. 
2023an ez da abiarazi itzultzeko inolako prozedurarik, alokairurako osagarriari dagokionez.
Bizitzeko Gutxieneko Errenta dela-eta, 2023an, prestazioa urte horretan ezarri baitzen Nafarroak kudeaketa bere gain hartuta, eta urteko berrikusketa ezin zenez egin, itzultzeko 9 espediente abiarazi ziren, jasotzeko baldintzak ez betetzeagatik. 
2024ko urtarrilean 2023ko prestazioa berrikusteari ekin zaio: 5.593 espediente berrikusi dira, eta horren ondorioz prozedura abiarazi eginen da 275 espedienteren kasuan, berrikusketaren ondorioz prestazioan bajan geratu eta zor hori konpentsatzeko (errenta bermatua) beste espedienterekin bat ez datozenak. Itzulketa dagokion ordainketa-gutunaren bidez eginen da. Bestela, berrikusketak prestazioan bajan geratzea ekarri eta Departamentuaren prestazioren bat dagoenean, bizitzeko gutxieneko diru-sarreran sortutako zorra eraman da beste prestazio horren espedientera (errenta bermatua) horren bitartez konpentsatzeko. 

2023ko berrikusketak bizitzeko gutxieneko diru-sarrerako zenbatekoa gutxitzea, eta beraz zenbatekoak itzultzeko betebeharra, ekarri duen espedienteen (1239) kasuan, itzuli beharreko zenbateko hori konpentsatu da bizitzeko gutxieneko diru-sarreraren beraren ondorengo hilerokoetan, bizitzeko gutxieneko diru-sarrera arautzen duen araudian ezarritako prozedura eta portzentajeekin bat eta, subsidiarioki, Gizarte Segurantzako zorrak itzultzeko araudiarekin bat. Talde horretan, bizitzeko gutxieneko diru-sarreraren araudiarekin berarekin bat, zorra barkatu da bizikidetzako unitate jakin batzuetan, adingabeak egonda zorraren zenbatekoa hileko kotizazio gabeko pentsioaren % 65 baino txikiagoa denean.
Azkenik, eta errenta bermatuari dagokionez, 2023an 939 espediente abiarazi ziren jaso behar ez ziren zenbatekoak itzultzeko, dagozkion ordainketa-gutunak emanda. Espedienteen arrazoia izan zen prestazioan bajan geratzeko arrazoietako bat izatea. 
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

